
EH. EAJri «anbiguotasunerako sasoia» amaitzen ari zaiola adierazi du Arnaldo Otegik DIASPORA
Montevideoko

Joseba Arruti | BILBO

Espainiako Konstituzioa eta
haren xedapen gehigarriak
baliatuta Euskal Herria beste
esparru juridiko-politiko batera
abia daitekeela esatea «iruzurra
eta proposamen estratosferi-
koa» dela adierazi zuen atzo
EHko bozeramaile Arnaldo
Otegik, Bilbon emandako
hitzaldi batean. Bere buruaren
Jjabe den nazioa, bakean bizi den
nazioa lelopean Bilborock are-
toan egindako berbaldian Ote-
gik esan zuenez, «Espainiako
Auzitegi Konstituzionalak
berak argi utzi zuen bide horre-
tatik ezinezkoa dela subirano-
tasunaren bidean urratsik egi-
tea eta, beraz, errealitatetik at
dagoen proposamena ez da
EHk trantsizio politikorako
egin duena, beste aukera hori
aipatzen dutenena baizik».

Bere hitzetan, «argi geratu
behar da Espainia eta Frantzia-
ko legaltasunetik abiatuta ezin
dela ezer eraiki». Otegik argi
utzi zuen ezker abertzalearen
asmoa ez dela egungo markoa
aldatzea, hura «gainditzea» bai-
zik: «Eta ez gaude hori negozia-
tzeko prest».

EHko bozeramailearen ara-
bera, «erritmo aldetik ez dago
oztoporik ezker abertzalearen
eta EAJ edo EAren artean espa-
rru nazional subiranoa osatze-
ko, guk ez dugulako inoiz data-
rik jarri bide horren helmugara
heltzeko». EHko buruzagiaren
aburuz, «borondatea» da jauzi
hori egiteko jeltzaleek eta EAk
duten arazoa.

Arnaldo Otegik «Europako
errealitatean» kokatu zuen EH-
ren proposamena, eta, 1998ko
irailean Euskal Herrian hasita-
ko prozesu politikoa gelditzea-

Konstituziotik

abiatuta esparrua
ezin dela gainditu
herretsi du Otegik

Esparru berrirako «erritmoa» EHren eta
EAJren arteko oztopoa dela ukatu du

JOSU ETXEBARRIOSTE
Arnaldo Otegi, atzo goizean eskainitako prentsaurreko batean.

rren, Espainiako Estatua «nola
edo hala» ari dela adierazi zuen:
«Kolpeak emateko gaitasun
handia duen arren, ahuleziak
jota dagow, erantsi zuen.

«Egin diegun proposamenari
ezetzarekin erantzun digute»,
esan zuen Otegik EAJ eta EAri
buruz: «Baina 1978an ere baka-
rrik geratu ginen, eta 22 urte ge-
roago alderdi guztiak ari dira
Konstituzioaren eta Estatutua-
ren baliagarritasunaren ingu-
ruan eztabaidatzen». Hala, «be-
harbada orain ere bideari baka-
rrik ekin beharko diogu, baina
azkenean abertzale guztiek
egingo dute bat esparru nazio-
nal subiranoa osatzeko ekinare-
kin», Otegiren ustez.

EAJren «anhiguotasuna»

Otegi prentsaurrekoan agertu
zen atzo goizean Bilbon bertan,
eta EAJri «anbiguotasunerako
sasoia amaitzen» ari zaiola
adierazi zuen: «Jeltzaleek era-
baki politiko bat hartu behar
dute, norabide batean ala bes-
teany, gehitu zuen.

Horrez gain, Ibarretxe lehen-
dakaria kritikatu zuen alderdi
politikoekin egingo duen elka-
rrizketa errondatik EH bazter
utzi duelako. «Hitzetik hortzera
darabil elkarrizketa hitza baina
gero ez du gurekin bildu nahi.
Aznarrek su-etenaren garaian
egin zuen gauza bera egiten ari
da, ezker abertzalearekin elka-
rrizketa oro izatearen aurka
agertu» alegia.

Xabier Arzalluzek EAJren az-
ken helburua euskal estatu in-
dependentea sortzea dela esan
izan duela eta, «Ibarretxe le-
hendakariaren ahotik gauza
bera entzun nahi» izango lukee-
la nabarmendu zuen Arnaldo
Otegik.

NIZAKO GOI BILERA. Emaitzaren balorazioa egin dute EAk, EHk eta Eusko Jaurlaritzak

Estaturik gabeko nazioek Europan parte
hartzeko duten aukera ahuldu egin dela diote

F. Iriarte - G. Olaizola | GASTEIZ-DONOSTIA

Joan zen astean Nizan Europa-
ko Batasunak egindako goi bile-
raren emaitzak aztertu zituzten
atzo Eusko Jaurlaritzak eta EH
eta EA alderdi politikoek. Bat
etorri ziren gauza batean: na-
ziorik gabeko estatuei murriztu
egin zaiela EBn parte hartzeko
aukera. Gainera, hamabost es-
tatuak botereari eusteko
«lehian» aritu direla nabarmen-
du zuten.

Hala, herriak eta erkidegoak
«ahaztu» dituztelako kexu zen
atzo Josu Jon Imaz Jaurlaritza-
ko eleduna, Gobernu Kontsei-
luaren ondorengo agerraldian.
Bilerak «gutxi» eman du, Ima-

zen ustez. Europak «bultzada»
behar duelakoan dago Jaurlari-
tza, baina laguntza hori ez du
goi bileran antzeman. «Botere
lehia izan da, eta kezkatuta gau-
de horregatik», esan zuen.

Eusko Alkartasunaren iritziz,
argi gelditu da estatuen artean
«botereen orekari eusteko»
lehian aritu direla Hamabostak.
Arlo sozialean izandako emai-
tza «etsigarria» izan dela deri-
tzo. EAk idatzi batean atzo na-
barmendu zuenez, Nizako goi
bileran «ausartagoa» izan behar
zuten, eta bertan «nazio guz-
tiek, estatuak izan ala ez, ordez-
karitza handiagoa izan behar
zuten».

Horrez gain, Espainiako Go-

bernuak eztabaidetan «zentra-
lismoa» defenditu duela deito-
ratu zuen, «nazioak eta erkide-
goak kontuan izan gabe».
Bestalde, EHko Nazioarteko
Harremanetarako arduradun
Joseba Alvarezek eta EHko bo-
zeramaile Joseba Permachek
atzo prentsaurrekoan esan zu-
tenez, Nizak erakutsi du «Euro-
pa herritarrengan lehen baino
urrutiago» dagoela eta estatuak
ez daudela prest «euren subira-
notasun tasak Europako
proiektu bateratuan uzteko».
Joseba Alvarezen ustez, «Es-
tatu bakoitzak bere botereari
eutsi nahi izan dio». Europa so-
ziala bideratzeko «neurri era-
ginkorrak» ez direla hartu esan

zuen Alvarezek. Permachek,
berriz, azaldu zuen estaturik
gabeko nazioek «oso zaila»
izango dutela Europa berriaren
eztabaidetan parte hartzea.

‘Euskal Erria’
euskal etxeko
agiriak

lapurtu dituzte

Erredakzioa | DONOSTIA

Joan zen larunbat gauean
Montevideoko (Uruguai)
Euskal Erria Euskal Etxe-
an sartu eta bertako agi-
riak lapurtu zituztela sala-
tu du Agurtzane Aguado
bertako lehendakariak.
Aguadok azpimarratu
duenez, bertan zeuden te-
lebista eta bideoak lapur-
tubeharrean, orain arte
elkarteak eginiko biltza-
rren agiri eta bazkideen
izenak hartu zituzten la-
purrek. «Bigarren aldia da
gure euskal etxean horre-
lako zerbait gertatzen de-
na. Aurreko batean, lapu-
rrek ez zituzten liburuak
aurkitu, baina oraingoan
euren helburua lortu du-
te», gaineratu du Agua-
dok.

Lapurretaren egileak

Montevideoko Poliziak
adierazi duenez, ekintza-
ren egileak ez dira lapur
arruntak izan. Horren in-
guruan, Euskal Etxearen
inguruko hainbat ordez-
karik salatu dute bertako
euskal komunitatea «kon-
trolpean» izan nahi dutela
aspalditik, eta hori «Uru-
guaiko Inteligentzi Zerbi-
tzuek eta CESIDek — Es-
painiako Defentsarako
Informazio Zentro Nagu-
sia—» bideratu dutela
adierazi dute, eta «era ho-
netako erasoak etenga-
be» pairatzen dituztela
azaldu dute.

Halaber, Montevideo-
ko Euskal Etxeko ordez-
kariek agiri bat atera zu-
ten ekintzaren nondik no-
rakoak azaltzeko asmoz.
Agiriak zera dio: «Larun-
bateko lapurretan balore
handiko objekturik lapur-
tu ez arren, zuzendaritza-
ren aretoan eta idazkari-
tzaren bulegoan zeuden
bazkideen inguruko da-
tuak eta orain arte eginiko
biltzarren agiriak lapurtu
zituzten. Ondorioz, elkar-
teak azkeneko 17 urtee-
tan eginiko ekintza guztiei
buruzko informazioa gal-
du da. Gure instituzioa-
rentzat, edo Euskal Erria
Euskal Etxeari eraso nahi
dion norbaitentzat baka-
rrik dira baliagarriak. Ha-
lako eraso batek ez du
inongo zentzurik Uruguai
bezalako herri libre eta
demokratiko batean».




